
గరటిశతాంగరాత్రిచరకాండనికాయత నంత తద్ధరన్

ఖరఖచరారి ద్రెళ్లె సితకంధరదత్తకళల్ తలంచగాన్.

	వ.	
ఇట్లు ఖరాదిరాక్షసశ్రేణి ద్రెళ్లిన జెల్లెలయినరక్కసి యతిరయగతి నాకాశ

సరణి లంకానగరి కరిఁగి దశకంఠలేఖారికాళ్ల కెరఁగి యాద్యంతస్థితి

దెలియంజేసిన జ్ఞాతిసంతతి యడంగినదానికి గాసిల్లి నిలచి యయ్యెడ.

	తే.	
అన్ననీకయి సీత నే నర్థి దేగఁ

దేటఁగాఁ దాటకేయారి దృష్టిసంజ్ఞ

సేయ నాతనిదాయి తాఁ జేరి కర్ణ

నాసికల్ చెక్కి న న్నల్క నీసడించె.

	చ.	
నరఖచరాహిదేశనరనాయకకన్యల నెల్లఁ జక్కఁగా

నరసితి గాని యాలలన యంగజలేశకళాచ్ఛశక్తికిన్

సరి యనరాదె కా చరణసారససన్నఖరేఖ కైన ని

ద్ధర నెనయన్న నాల్క తెగదా! దశకంఠ! నిశాటశేఖరా!

	చ.	
అని తనచెల్లె లాడ హృదయస్థలి రంజిలఁ జెంతఁ దాటకా

తనయ నిశాటనేతఁ గని ధారణ జేరఁగ చీఱి కాంచనా

సన ధరఁ జేర్చి నీతిదృఢసాహసధైర్యకళాజయక్రియల్

తనర గణించి దాశరథి దారి యెరుంగఁగ జేసి యెడ్తెరన్.

	క.	
జానకిఁ గలసి యనేక

శ్రీ నెరయఁగఁ దాటకారి దృఢసాహసచ

ర్యానిరతి దండకార

ణ్యాని న్నిలిచె నఁట నతని నరయఁగరాదే.

	ఉ.	
నీనయశక్తి నీనటన నీధృఢసాహసధైర్యచర్యలన్

గానఁగ నింక దాశరథి గాఢగతిం గడ కేఁగజేయ నె

య్యాన ధరాదితేయకలికాకృతి దాల్చెదఁ జైంత నిల్చెదన్

జానకిఁ దెచ్చెదన్ ఘనరసస్థితి హెచ్చెద గాంక్ష లిచ్చెదన్.

	ఆ.	
అనిన నతనిగాథ లాలించి యాలించి

యాగ్రహాగ్నిశిఖల నడఁచి యడఁచి

		 ఈ పేజీలో చివరి మార్పు 29 జనవరి 2023న 04:34కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

